
VASPITNO-OBRAZOVNA EFIKASNOST PRIMJENE
DRAMSKOG METODA U RAZREDNOJ NASTAVI

Svjedoci smo da danasnje generacije odrastaju uz veliko prisustvo tehnologije. To otvara pitanja
koliko danas ucenici aktivno Citaju, kakve sadrzaje usvajaju i da li se u usmenoj i pisanoj
komunikaciji mogu sa lako¢om sporazumjeti? Sve ovo zahtijeva aktivno prilagodavanje
nastavnog rada kako bi se zadrzala paznja ucenika, a iznad svega prenijela potrebna znanja i
primjerene moralne poruke. Jedan od nacina kojima je moguce zaokupiti paznju ucenika je
primjena dramskog metoda rada u razrednoj nastavi. Dramski metod rada je specifi¢an vid
nastavnog rada zasnovan na igranju uloga gdje svi ucenici aktivno participiraju, a pri cemu se
uvazavaju njihove individualne razlike. Oponasajuci nekoga drugoga ili osmisljavajuéi nove
likove ucenici se uvode u razlicite problemske situacije koje zajednicki rjeSavaju, usvajajuéi
vaspitne i obrazovne poruke. Ovakav vid rada kod ucenika razvija govorne, ¢italacke, stvaralacke
sposobnosti, a ujedno doprinosi i razvoju pozitivnijeg stava prema timskom radu. Efikasnost
primjene dramskog metoda rada provjerena je kroz ex-post-facto istrazivanje sa u¢enicima petog
razreda osnovne Skole. Nakon tri mjeseca primjene eksperimentalno-istrazivackog rada
potvrdeno je da postoje statisticki znacajne razlike u korist primjene dramskog metoda rada, jer
su ucenici eksperimentalnih grupa (E1 i1 E2) postigli statisticki bolje rezultate od uc¢enika
kontrolnih grupa (K1 i K2).

Kljucne rije¢i: dramski metod; verbalna kreativnost; poznavanje moralnih osobina

UvoOD

Od najranijeg uzrasta dijete razvija svoje sposobnosti. Prvo do djeteta dolaze zvukovi,
boje i mirisi koji mu privlace paznju, a potom sve ono §to ¢e u datom periodu na-
dogradivati njegove postojece sposobnosti. Dakle, dijete ve¢inu svojih sposobnosti
razvija kroz interakciju sa okolinom. Izmedu druge i tre¢e godine zivota djeteta is-
poljava se simbolicka igra, u ¢ijoj osnovi lezi pravilo kao da. OponaSanje tako pre-
rasta u igru pa dijete Siri ruke predstavljajuci let, sjeda na Stap kako bi jahalo i sve
drugo $to je djetetu zanimljivo, jer se na taj nacin igra. Po ruskom psihologu Lavu
Vigotskom ovo je vazna faza u razvoju djeteta, jer utice na prevazilazenje impulsiv-
nosti, te na razvoj pravilnog ponasanja djeteta (Duran 2009).

Po Zanu PijaZeu dijete od druge do sedme godine nalazi se u preoperacionom pe-
riodu i tada se aktivno razvijaju jezik i sposobnosti intelektualnih predstava. Verbalne
sposobnosti razvijaju se kontinuirano, te sa polaskom u Skolu njihov razvoj dolazi u
fokus (Pijaze i Inhelder 1996). Razli¢ite verbalne sposobnosti ucenika najizrazenije
su pri polasku u skolu. Upravo u prvim kontaktima sa u¢enicima ucitelj uocava ver-
balne moguénosti u¢enika. Obicno su njihove verbalne mogucnosti razlicite, od onih
koji zahtijevaju uvodenje logopeda u rad sa njima do ucenika koji vrlo rjecito i mas-
tovito saopsStavaju svoje misli. Verbalna kreativnost je sastavni dio intelektualnih spo-
sobnosti, a podrazumijeva sposobnost pojedinca da se mastovito verbalno izrazava
kako bi prenio svoje misli, osje¢anja i ideje. Verbalna kreativnost pripada domenu
psihologije kreativnosti (Dragi¢ 2020), a moZe se prepoznati kroz lakocu izrazavanja
(dobru retoriku), kroz lako i brzo razumijevanje procitanog te argumentovano ras-
pravljanje. Razvijanje verbalne kreativnosti je moguce kroz Citanje, igre, kao 1 kroz
primjenu dramskog metoda rada u nastavi. Ukoliko se igranje uloga primjenjuje kon-
tinuirano u ucionici, tada slusanje, govor, Citanje i pisanje postaju sredstva komuni-
kacije koja razvijaju njihovu kreativnost i imaginaciju (Annarella 1999). Oponasajuci
nekoga ili nesto dijete se uzivljava u ulogu i zalazi u svijet maste koji mu na kreativan
nacin pruza saznanja i vodi ka novim saznanjima.

Moralni razvoj se de$ava kroz &itav Zivotni vijek svakog pojedinca. Prema Zanu
Pijazeu djeca razvijaju moralne osobine na osnovu onoga $to percipiraju iz okruzenja.
Takode, apostrofira odnose izmedu vrsnjaka za koje smatra da jako doprinose izgrad-
nji moralnog rasudivanja djece. Budu¢i da dramski metod rada upravo podrazumijeva
kontinuiranu vr$njacku saradnju, njegovom primjenom uz pravilno vodenje od strane
ucitelja mozemo graditi moralne stavove ucenika. ,,Moralni razvoj se odnosi na pro-
ces promjena u nacelima i shva¢anjima o tome $ta je dobro, pravedno i dopusteno, a

Sta nije” (Babli 2012, prema Kljaji¢ 2005: 273). Ovaj razvoj u Skolskom okruzenju
je intenzivan jer je to period kada se usvajaju brojne moralne poruke neophodne da
se ugrade u licnost djeteta, a sve to kako bi u buduénosti imali pojedinca sa pozitivnim
moralnim vrijednostima. Razvoj verbalne kreativnosti ucenika kao i moralni razvoj
su bitni zadaci nastave od ¢ijeg ispunjenja zavisi da li ¢e se ucenik sa lakocom izra-
zavati 1 hoce li biti prihvacen od drugih zbog moralnih stavova koje okruzenje pre-
poznaje.

DRAMSKO VASPITANJE I OBRAZOVANJE
U RAZREDNOJ NASTAVI

Sa polaskom u skolu dijete se susrece sa oekivanjima koje nastavni program stavlja
pred njega. Ako sagledamo sadasnji program po kome se odvija razredna nastava u
Republici Srpskoj, moze se uociti da je najvise predvidenih dramskih aktivnosti
upravo u okviru nastave srpskog jezika i to kroz Citanje po ulogama dramskih tek-
stova. To nas upucuje na zakljucak da je drama u nastavi u odredenoj mjeri prisutna,
a kod ucitelja koji je Cesto praktikuju u radu prepoznata je kao metod kojim pridobi-
jaju ucenike za rad i lakSe ostvaruju vaspitne i obrazovne zadatke, jer je takav nacin
ucenja ucenicima zabavan. UCenici kroz uloge usvajaju vaspitno-obrazovne poruke,
te razvijaju komunikacijske i saradnicke sposobnosti.

S obzirom na to da djeca vole ucenje kroz igru, potrebno im je ponuditi aktivnosti
koje ¢e ih animirati i odrzavati im paznju. Dijete dok glumi ono se i igra, a istovre-
meno uci.

,Drama u obrazovanju metod je ucenja kojim se djeci i u€enicima u procesu formalnog
obrazovanja u vrti¢ima i $kolama, kao i neformalnog obrazovanja u djecijim i omladinskim
pozori$nim grupama, omogucuje da aktivno ucestvuju u procesu sticanja i konstruisanja znanja
koris¢enjem postupaka koji su prisutni u dramskom stvaralastvu — osmisljavanje pri¢e na
odabrane teme, inscenacija zamisljenih situacija, odabir i igranje uloga, scensko izrazavanje,

aktivna percepcija itd.” (Pordevi¢ 2014: 2).

Da bi se dramski metod poceo primjenjivati u nastavi potrebno je ucenike u
pocetku usmjeravati na jednostavnije dramske aktivnosti, zasnovane na pokretu i jed-
nostavnom tekstu. Potom ¢e uslijediti dramske tehnike sloZenije od jednostavnih po-
stupaka. Postoje razne podjele dramskih tehnika, a kao najprikladniju izdvojicemo
podjele Ive Grui¢ i Sesil O °Nil. Iva Grui¢ ih dijeli na one u kojima se radnja poig-
rava, tj. sudionici ulaze u uloge i zivljavaju dramski svijet i one u kojima sudionici

ostaju na ivici dramskog svijeta, tj. ne preuzimaju ulogu, nego rade aktivnosti kojima
se radnja docarava (Grui¢ 2002). Sesil O ’Nil ukazuje na koristenje sljede¢ih dram-
skih tehnika i to: vajanje, prac¢enje misli, vruca stolica i dolina savjesti (Stamenkovié¢
2015). Vajanje je neverbalna tehnika u kojoj sudionici oblikuju kip tako §to pomjeraju
tijelo osobe kao da je od gline, bez medusobnog dogovaranja, da bi se potom trazilo
znacenje. Zamrznuta slika je dramska tehnika koja se primjenjuje pri zaustavljanju
dramskih aktivnosti, s ciljem da podstakne u€esnike na preispitivanje. Vruca stolica
je tehnika u kojoj uc¢enik glumi odredeni lik i iz ugla tog lika odgovara na postavljena
pitanja. Dolina svjetlosti je dramska tehnika koja se primjenjuje tako da glavni lik
prolazi izmedu jednog ili dva reda i sluSa misljenja ostalih ucesnika kako dalje po-
stupiti, te na kraju donosi odluku.

Vecina dramskih pedagoga procesnu dramu i ogrtac stru¢njaka svrstavaju u dram-
ske metode, a ostale pojmove u dramske tehnike. Procesna drama je drama u nasta-
janju, bez publike, u kojoj se svi ucenici uvode u zamisljeni svijet i improvizuju
dramske aktivnosti. Ogrtac strucnjaka je metod u kome ucesnici ulaze u uloge
struénjaka iz neke oblasti, istrazuju probleme i daju rjeSenja koja ¢e biti od koristi
svim ucenicima kasnije u zivotu (Tomasevi¢ i Vukojevi¢ 2020). Ono Sto se primjecuje
u literaturi koja se bavi dramskom pedagogijom jeste to da postoji terminoloska neu-
saglasnost po pitanju odredenih pojmova. Kako ne bi bilo zabune, u daljem tekstu
svi navedeni dramski postupci, tehnike ili aktivnosti se odnose na dramski metod u
nastavi.

TEORIJSKA POLAZISTA

Rije¢ drama potice iz grckog jezika (dpdua) 1 ima znaCenje radnje, dogadaja, a obuh-
vata sve knjizevne vrste koje su pisane za izvodenje u pozoristu, dok dramske aktiv-
nosti nisu namijenjene samo daskama koje Zivot znace, nego imaju svoje mjesto i u
drugim prilikama ukljucujuéi i u€ionicu. Ovaj oblik ucenja se temelji na iskustvu,
primjenjiv je za rad sa svim uCenicima razredne nastave i nije potrebna darovitost
pojedinca za glumu da bi se realizovao. Kroz ovaj vid rada ucitelj usmjerava uc¢enika
na usvajanje potrebnih sadrzaja na nacin da ih dozivi neposredno, kroz ulogu.
Primjena dramskog metoda rada u nastavi dolazi iz pozori$ne umjetnosti. Mnogi
istrazivaci su uocili potencijal drame u nastavi, a u nastavku ¢emo pomenuti neka
vaznija istrazivanja. Proucavajuci istrazivanja o primjeni dramskog metoda u nastavi
uocava se da on ima svoje mjesto u mnogim obrazovnim sistemima, kako u svijetu,
tako i kod nas i nasem okruzenju, te se odredeno vrijeme primjenjuje u nastavnom

radu. Uvodenje dramske umjetnosti u ucionice zapo€inje sedamdesetih godina 20.
vijeka sa Gavinom Boltonom, Doroti Hetkat, a kasnije i sa Sesil O’Nil. Njihove ideje
su se odnosile na preuzimanje uloge od strane nastavnika, a s ciljem motivisanja
ucenika na aktivniju saradnju u nastavnom procesu (Stamenkovi¢ 2015). Beti DZejn
Vagner u svojoj studiji o dramskoj pedagogiji i primjeni dramskih postupaka pri
ucenju i u nastavnom radu naglasava da su ,,ucesnici u drami instrumenti koji stvaraju
dogadaj. Oni su istovremeno dramaturzi, glumci, publika i kritika® (Wagner 1998:
10).

O vaznosti primjene dramskih postupaka u nastavi jezika za razvoj govornih spo-
sobnosti ucenika bitne uvide i rjeSenja daje Van Ji Sam koji svrstava dramske po-
stupke pri usvajanju jezika u komunikacijske metode. On smatra da ,,drama koja se
koristi u u€ionici se moze smatrati komunikativnom aktivnos¢u buduc¢i da njeguje
komunikaciju medu ucenicima i pruza mogucnost da se koristi jezik koji se uci u
razli¢itim situacijama® (Sam 1981: 4). Autor zakljuCuje da se igranjem uloga razvija
rjecnik ucenika i struktura rec¢enica. Do sli¢nih saznanja su dosli i Suzan Holden,
Bjork Renvej i Sedat Maden. Istrazivanje Suzan Holden iz 1981. godine govori o
tome da se dramskom aktivnos$cu, koja zahtijeva od ucesnika da se stave u zamisljenu
situaciju i tako prikazu sebe ili neku drugu osobu koju glume, stvara veza izmedu
misljenja i izrazavanja (Holden 1981, prema Vukojevi¢ 2016). Ranvej (2016) uocava
da je u osnovi primjene dramskog metoda komunikacija, te smatra da se primjenom
ovog nacina rada dodatno poboljsavaju komunikacijske sposobnosti u¢enika. Maden
(2012) analizira uticaj dramskih postupaka na zainteresovanost ucenika za ucenje.
Njegov zakljucak je bio da ovaj vid rada nastavnici trebaju ¢es¢e praktikovati, po-
sebno u nastavi jezika, jer bolje razvija komunikacijske sposobnosti.

Primjena dramskog metoda rada prisutna je kako kod nas, tako i u susjednim ze-
mljama. Najvise istrazivanja dolazi iz Republike Hrvatske. Kada je o dramskoj pe-
dagogiji rije¢, njihovi autori objavljuju radove jo§ od 80-ih godina prosloga vijeka.
Istrazivanje Zrinke Vukojevi¢ (2016) pokazalo je da je primjena dramskih postupaka
u nastavi hrvatskog jezika nizih razreda osnovne $kole efikasnije razvija komunika-
cijske kompetencije ucenika. Iste godine je Masa Rimac Jurinovi¢ proucavala dramu
kao sredstvo za ostvarivanje vaspitnih ciljeva nastave. Ona u svom istrazivanju na-
glasava saradnisStvo i zakljuCuje da se nakon primjene ovakvog nacina rada uocava
vece postovanje razli¢itosti medu ucenicima (Rimac Jurinovic¢ 2016).

Da dramsko-scensko vaspitanje utice na razvoj stvaralackih sposobnosti, kao i da
razvija brojne komponente vaspitanja dosla je do zakljucka i Esmeralda Stanisi¢
(2015). Bosko Milovanovi¢ je u svom istrazivanju zaklju¢io da primjena dramskog

metoda ima pozitivan ucinak na razvoj govora kod djece (Munoanosuh 2019).
Tokom 2009. 1 2010. godine realizovano je dvogodisnje istrazivanje o dramskim ak-
tivnostima u obrazovanju na teritoriji Madarske, Ceske, Palestine, Poljske, Portuga-
lije, Rumunije, Sirije, Slovenije, Svedske i Velike Britanije. Rezultati su takode
pokazali da su ucenici koji su bili ukljuceni u takav nacin rada komunikativniji, sa-
mopuzdaniji, kreativniji, te da bolje rjeSavaju probleme i stresne situacije. Ovo istra-
zivanje je uvelo novine u obrazovnim sistemima tih zemalja, pa je kod njih drama u
nastavi prisutnija (vidjeti Milosavljevi¢ 2016).

UTICAJ DRAMSKOG METODA RADA U NASTAVI NA
RAZVOJ KOMUNIKACIJSKIH I MORALNIH OSOBINA

Sva pomenuta istrazivanja pokazuju da se primjenom dramskog metoda u nastavi ja-
¢aju ucenicke komunikacijske kompetencije i izgraduju pozitivniji vaspitni stavovi
ucenika kroz saradniStvo u rjeSavanju zajednickih dramskih zadataka. Razvoj komu-
nikacijskih sposobnosti je izuzetno bitan u mladem Skolskom uzrastu, a nedostatak
istih vodi u teskoce u sporazumijevanju, kako usmeno tako i pismeno. Kontinuiranom
primjenom dramskog metoda rada u nastavi u¢enici razvijaju svoje govorne vjestine,
a uce se 1 tolerantnosti. Takode, fluentnost govora i verbalna kreativnost uti¢u na sa-
mopouzdanje uenika i na njihov uspjeh u skoli (Lepir-Sinik 2024).

lako se verbalna kreativnost razvija uglavnom c¢itanjem, moguce ju je razvijati i
slusanjem i pisanjem. Dijete prije polaska u skolu slusa odrasle, obi¢no bliske srod-
nike 1 tako usvaja prve rijeci i razvija govor. Zato je bitno da u periodu prije polaska
djeteta u Skolu ono bude izlozeno slusanju prica i bajki primjerenih njegovom uzrastu
jer ¢e se tako razvijati govorne sposobnosti djeteta i graditi mu imaginaciju.

Sa dolaskom u Skolu prvi izvor informacija je ucitelj. Ucenik jos uvijek ne zna da
Cita, pa je bitno da se ucitelj izrazava jasno i fluentno kako bi se §to bolje sporazum-
jeli. Usvajanjem citanja i pisanja ucenik ulazi u fazu intenzivnijeg razvoja rjecnika,
a kroz primjenu dramskog metoda rada benefiti su ocigledni. Da bi uspjesno iznijeli
svoje uloge potrebno je da uCenici imaju jasan govor, dobru artikulaciju i dikciju, ko-
riste pravilno jezik i slusaju sagovornika. Pored toga, trebaju dati i kriticki stav o
ulozi, te iznositi prijedloge kako neke dijelove predstaviti na drugi nacin, ¢cime aktivno
razvijaju verbalnu kreativnost.

Jedna od osnovnih komponenti vaspitnog rada je moralno vaspitanje ucenika. lako
porodica ima glavnu ulogu u formiranju moralnih osobina djeteta, Skolsko okruzenje
se ne smije zanemariti, jer tu dijete provodi znacajan dio svoga vremena. Veoma je

bitno da su ucenici izloZeni pozitivnim moralnim uzorima, te da se kroz igranje uloga
uzivljavaju i tako sami usvajaju moralne osobine koje ¢e predstavljati njihove vrline.
Dijete uci posmatranjem ponasanja odraslih, pa je takode bitno da i sam ucitelj po-
kazuje li¢ne pozitivne moralne osobine.

U dramama likovi se bave razli¢itim moralnim dilemama, §to se moze primjeniti
1 u nastavnim aktivnostima kroz pazljivo biranje uloga. Ukoliko dramatizuju neki
tekst istovremeno i aktueliziraju Sirok spektar ljudskih mana i vrlina, a prepoznavanje
razlike izmedu dobrog i loSeg je klju¢no u formiranju pozitivnih moralnih osobina.
Dakle, potrebno je birati sadrzaje i likove koji ¢e prosiriti sposobnosti ucenika i obo-
gatiti njihov moralni identitet.

Ova komponenta ucenja je ve¢ prisutna u razrednoj nastavi i o€igledno ima mnoge
prednosti, zbog Cega je treba ceS¢e primjenjivati. Ovakvim vidom rada odmicemo se
od tradicije, ucitelj i uCenici su saradnici, stvara se pozitivno okruzenje i svi ucenici
napreduju na svom nivou. Bitno je ne dati uceniku ulogu za koju jo$ nije spreman,
kako se ne bi stvorile situacije u kojima osje¢a da nije na visini zadatka, nego iste
pazljivo birati, tj. u¢eniku nuditi sadrzaje koji su u zoni ocekivanog razvoja. Isto tako,
bitno je njegovati dobre medusobne ucenicke odnose, te ih podsticati na medusobnu
podrsku i pomaganje. U tako organizovanoj nastavi uspjeh je neizostavan, a zado-
voljstvo uradenim zagarantovano.

METODOLOSKI OKVIR ISTRAZIVANJA

S obzirom na to da je rije¢ o konceptu ucenja koji je ve¢ prisutan u nastavi, tokom
Skolske 2022/2023. godine obavljeno je istrazivanje u Cetiri odjeljenja banjaluckih
gradskih osnovnih Skola sa uc¢enicima petih razreda. U dva odjeljenja se dramski
metod rada primjenjivao ve¢ duze vrijeme u nastavi, a kod preostalih dramski metod
rada nije bio prisutan u dotadasnjem radu.

Cilj ovog empirijskog istrazivanja bilo je utvrditi u kojoj mjeri je primjena dram-
skog metoda rada u razrednoj nastavi uticala na razvoj verbalne kreativnosti i na nivo
moralne razvijenosti ucenika petog razreda osnovne skole. Na osnovu postavljenog
cilja definisani su sljedec¢i zadaci istrazivanja:

1. Utvrditi da li primjena dramskog metoda uti¢e na moralnu razvijenost u¢enika
petog razreda, tj. da li na taj nacin ucenici bolje upoznaju znacaj razlicitih
moralnih osobina;

2. Ispitati da li je kod ucenika ¢iji su ucitelji u toku skolovanja praktikovali pri-
mjenu dramskog metoda u nastavi verbalna kreativnost na viS§em nivou u

odnosu na ucenike koji se nisu oslanjali na primjenu dramskog metoda rada u
razrednoj nastavi.

Da bi ovo istrazivanje bilo dosljedno sprovedeno, odabrali smo adekvatne istra-
zivacke metode, odgovarajuce tehnike istrazivanja i instrumente istrazivanja. lzve-
dena je primjena tematski prikladnih sljedecih istrazivackih metoda:

1. Metod teorijske analize i sinteze, a koji smo koristili prilikom proucavanja

dostupne literature;

2. Eks-post-fakto metod koji se primjenjuje nakon sto je ve¢ djelovao neki faktor.

U uzorku su bila 94 ucenika rasporedena u Cetiri odjeljenja osnovnih §kola u Ban-
joj Luci, i to: JU OS ,,Stanko Rakita”, JU OS ,,Ivo Andri¢” i JU OS ,,Petar Petrovi¢
Njegos” (Tabela 1). Ugenici OS “Stanko Rakita” i “Ivo Andri¢” &inili su E grupu jer
su uciteljice tih odjeljenja godinama primjenjivale dramski metod rada u nastavi, a
ucenici OS “P. P. Njego$” ¢inili su K grupu. Sva odjeljenja su bila gradska, sa u¢eni-
cima koji se bave dodatnim aktivnostima (uce strane jezike, idu na hor itd.), a mnogi
su bili iz visokoobrazovanih porodica.

Istrazivanje je obavljeno uz dobijenu saglasnost od strane Ministarstva prosvjete RS
te uz saglasnost roditelja za provodenje istrazivanja. Za potrebe ovog istrazivanja koris-
¢eni su instrumenti i to: test verbalne kreativnosti i test poznavanja znac¢enja moralnih
osobina. Istrazivanje je trajalo tokom aprila, maja i juna skolske 2022/2023. godine.

Tabela 1. Prikaz strukture uzorka istrazivanja

Naziv skole Brgj . Bvr ol
odjeljenja ucenika

JU OS “Stanko Rakita” 1 18

JU OS “Ivo Andri¢” 1 28

JU OS “Petar Petrovié¢ Njegos” 2 48

UKUPNO: 4 94

Opsta hipoteza ovog istrazivanja glasila je: Pretpostavljamo da ucenici petog
razreda Koji su vaspitno-obrazovne sadrZaje usvajali primjenom dramskog
metoda imaju razvijeniju verbalnu kreativnost i bolju moralnu razvijenost od
ucenika koji vaspitno-obrazovne sadrZaje nisu usvajali na ovaj nacin.

Istrazivanje je pokazalo da su dva odjeljenja ucenika u kojima se tokom Skolovanja
primjenjivao dramski metod rada u nastavi (E1 1 E2) pokazali ve¢i nivo verbalne

sposobnosti u odnosu na ucenike koji nisu u svom radu primjenjivali dramski metod
rada (K1 i K2), kao i da ucenici koji koji su usvajali sadrzaje dramskim metodom
rada, takode, imaju statisticki znacajno visi nivo poznavanja moralnih osobina u
odnosu na ucenike koji nisu primjenjivali dramski metod u nastavnom radu.

Koris¢eni su test verbalne kreativnosti, kreiran za potrebe istrazivanja, i test
poznavanja znalenja moralnih osobina, preuzet iz doktorata Zelimira Dragiéa
(2020), te predstavlja adaptiranu varijantu istoimenog testa koji je konstruisa-
la Mira Laketi¢. Istrazivanje je provedeno u periodu od aprila do juna Skolske
2022/2023. godine.

Pri obradi rezultata istrazivanja izracunavane su razlike aritmetickih sredina, tj.
uporedivani su rezultati dobijeni na testu poznavanja moralnih osobina i testu ver-
balne kreativnosti izmedu eksperimentalnih i kontrolnih grupa. Podaci dobijeni is-
trazivanjem su statisticki obradeni u statistickom programu SPSS.

REZULTATI I DISKUSIJA

U ovom dijelu rada ¢emo predstaviti rezultate dobijene istrazivanjem, tj. uticaj prim-
jene dramskog metoda rada u nastavi na nivo verbalne kreativnosti i nivo poznavanja
moralnih osobina ucenika petog razreda osnovne Skole. Naredna tabela predstavlja
postignuca ucenika na testu verbalne kreativnosti (Tabela 2).

Tabela 2. Razlike aritmetickih sredina na testu verbalne kreativnosti s obzirom

na primjenu dramskog metoda

Postignuéa ucenika... N M SD ar t p
E grupa 46 43,35 6,29

Test verbalne kreativnosti grp 92 3,551 0,01
K grupa 48 38,10 7,89

Rezultati do kojih smo dosli idu u prilog nasoj tvrdnji da je primjena dramskog
metoda znacajna za razvoj verbalne kreativnosti ucenika petog razreda osnovne skole,
Sto je uocljivo i iz Tabele 2, pri cemu je ocigledna razlika u korist ucenika koji su
radili primjenjuju¢i dramski metod rada u odnosu na ucenike u ¢ijem radu ovaj metod
nije bio zastupljen. Na ovom testu je bilo moguce osvojiti maksimalno 50 bodova.
Aritmeticka sredina postignu¢a kod uc¢enika E grupe ima vrijednost M=43, 35, na-
suprot aritmeticke sredine ucenika K grupe kod kojih je M=38, 10. Razlike u

postignu¢u izmedu ucenika E 1 K grupe su i statisticki znacajne, $to je vidljivo prema
vrijednosti t=3, 551 na nivou p= 0,01. U sljedec¢oj tabeli (Tabela 3) prikazana su po-
stignuca ucenika na testu poznavanja moralnih osobina.

Tabela 3. Razlike aritmetickih sredina na testu poznavanja moralnih osobina s

obzirom na primjenu dramskog metoda

Postignuéa ucenika... N M SD ar t p
E grupa 46 43,35 6,29

Test verbalne kreativnosti &P 92 3,551 0,01
K grupa 48 3810 789

Od maksimalno moguc¢ih 20 bodova na testu poznavanja moralnih osobina
aritmeticka sredina odgovora ucenika E grupe ima vrijednost M=14, 57. U prethodnoj
tabeli je vidljivo da je ovakav rezultat bolji od postignuca ucenika K grupe kod kojih
se oCitava aritmeticka sredina M=11, 48. Rezultati ovog istrazivanja pokazuju da se
radi o statisticki znacajnoj razlici izmedu dvije grupe ucenika, tj. t-test potvrduje
statisticki znacajne razlike u rezultatima E i K grupe, pri ¢emu je t=3,980, Sto je
statisticki znacajno na nivou p=0,00. Na osnovu iznesenih rezultata mozemo konsta-
tovati da je nasa glavna hipoteza potvrdena.

Ocigledno je da je primjena dramskog metoda imala pozitivne u¢inke na ucenike
koji su ga duze vrijeme praktikovali. Kroz dramske radionice ucenici su birali uloge
koje im odgovaraju, sami davali prijedloge kako da iste iznesu, te prilagodavali uloge
kako bi bile $to realnije. Tako su svoje vrijeme posvecivali analizi likova koje pred-
stavljaju, saznavali su o njima Sto su mogli, ako su u pitanju stvarne osobe, ili bi
kreirali nove za potrebe sadrzaja koje usvajaju. To je znacilo da trebaju osmisliti sce-
nario, tj. dijaloge kojima ¢e predstaviti pricu ili istu preuzmu od ucitelja i zapocnu sa
pripremama. Pri preuzimanju svojih uloga istrazivali su ih, davali sugestije kako da
lik bolje iznesu, kako da dijalog prilagode i tako kretali u realizaciju dramskih ak-
tivnosti (Lepir-Sinik 2024). Svaki dijalog podrazumijevao je u¢enje novih rijeéi,
prilagodavanje teksta situaciji u kojoj se likovi nalaze, ali i pokretima koje u
odredenom momentu izvode. Iznoseci razne uloge uzivljavali su se u tuda razmisl-
janja, moralne dileme, pozitivne i negativne strane ljudske licnosti, nacine rjeSavanja
problema. Cesto su trazili nove rije¢i da iskazu svoje misli. U¢eniku koji ima govorne
teskoce tekst se prilagodavao na nacin da isti moze iznijeti. Odjeljenje je tako posta-
jalo tim koji medusobno dobro saraduje i uvazava individualne razlike izmedu

ucenika. Pruzali su pomo¢ drugu da iznese svoju ulogu, preuzimali odgovornosti za
rezultat rada, a svi sa jednim ciljem — da se igraju, druze i tako uce.

Realizaciju ovakvih aktivnosti u onim odjeljenjima koja su navikla na ovakav
nacin rada prati pozitivna atmosfera, pa ucenici rado ucestvuju u njihovoj realizaciji.
Dakle, kroz razne uloge ucenici su se susreli sa lepezom razlicitih likova, a svaki je
trazio da mu se ucenici posvete, pa su ih morali dobro analizirati i davati prijedloge
novih rjeSenja odredenih dijaloga i planiranih radnji. Dok su proucavali uloge koje
su im namijenjene intenzivnije su ucili nove rijeci, te lakSe saopsStavali sopstvene
misli i osjecanja, shvatali poruke onoga $to su ucili i uocavali razlike izmedu dobrog
i loSeg u svakom liku i postupku koji su glumili. Ucionica je postala scena na
kojoj se odvija radnja, pri cemu su ucenici birali zele li dio onoga §to su spremili
i javno izvesti. Moze se zakljuCiti da je ovakav nain rada stvorio relaksira-
ne medusobne odnose izmedu ucenika, uz visoku medusobnu toleranciju i responsi-
bilnost u realizaciji dogovorenih aktivnosti, pa su i rezultati njihovog rada bili
reprezentativni.

ZAKLJUCNA RAZMATRANJA

Dramski metod rada pociva na igri. Ta igra je organizovana i pod budnim okom uci-
telja, ali 1 spontana, pa daje moguc¢nosti da ucenik iskaze sve svoje osobine, kao i da
ih unaprijedi. Ucenici na taj na¢in najjednostavnije usvajaju nove sadrzaje, otvoreni
su i spremni da saraduju. Ucionica postaje scena na kojoj se stalno nesto priprema i
izvodi, a u€enici tim koji vrijedno radi.

Ovim radom smo se osvrnuli na efekte koje postize primjena dramskog metoda
rada u pogledu razvijenosti verbalne kreativnosti i moralnih osobina ucenika. Za-
kljucci su i viSe nego jasni. Oni stoje na strani dramskog metoda rada i njegova prim-
jena se itekako preporucuje. U danasnjem vremenu gdje su ucenici izloZzeni prevelikoj
upotrebi digitalne tehnologije kao i ¢injenica da nerijetko dolaze u kontakt sa sadrza-
jima neprimjerenim za njihov uzrast, od sustinske je vaznosti pravilno ih usmjeriti.
Primjenom dramskog metoda rada oni stupaju u pedagoski vodenu interakciju, bogate
svoj rjecnik i ljepSe se izrazavaju, Sto vodi ka boljim usmenim odgovorima, time i
Skolskim ocjenama. Potrebno je u€enicima dati da sami tragaju za ispravnim rjese-
njima dok analiziraju ih i upoznaju se sa lepezom ljudskih moralnih osobina, kao i
da iste kroz uloge predstavljaju na nacin na koji su ih dozivjeli. Upravo se u razli¢itim
tumacenjima vide i razli¢iti moralni pogledi uc¢enika na situacije koje glume. Neki
biraju laksa rjeSenja, neki teza, ali bitno je da se naglasi da se pridrzavaju moralne

ispravnosti u postupcima koje glumom predstavljaju. To ¢e im trebati kada se u slic-
nim Zivotnim situacijama nadu u buduénosti. Casovi u ovakvom vidu rada nemaju
klasic¢ni cilj 1 zadatke. Zapravo, cilj je uvijek jedan — uciti kroz igru, savladati gradivo
na prirodan i nenametljiv nacin, i da pritom ucenici ne osjecaju nelagodu jer nesto
moraju savladati. Kod nas je mali dio nastavnicke zajednice upoznat sa moguénostima
primjene dramskog metoda rada, koji se, nazalost, rijetko primjenjuje, iako su njegovi
benefiti visestruki. Ovaj metod nastavnog rada potrebno je viSe implementirati u na-
stavni proces u Skolama Republike Srpske, jer istrazivanja Sirom svijeta pokazuju
samo dobrobiti njegovog koristenja, kao $to smo i ovim istrazivanjem pokazali. Ne
smijemo zanemariti da na moralnim osobinama koje sada kod u¢enika gradimo, gra-
dimo i budu¢nost jednog drustva. Nastava u kojoj su i ucenici i ucitelji zadovoljni i
motivisani zarad je put kojim svaki odgovoran i kreativan ucitelj treba da ide, a dram-
ski metod nastavnog rada upravo nudi nacin kako da postignemo bolje vaspitno-ob-
razovne rezultate.

EDUCATIONAL EFFICACY OF THE USE OF DRAMA
METHOD IN PRIMARY SCHOOL TEACHING

Summary:

We are witnessing that today’s generations are growing up with an overwhelming presence of technology.
This raises questions about how actively students read today, what kind of content they absorb, and
whether they are able to communicate easily in both spoken and written forms. All of this requires active
adaptation of teaching practices in order to maintain students’ attention and, above all, to convey the
necessary knowledge and appropriate moral messages. One of the ways to engage students’ attention is
the application of the dramatic method in classroom teaching. The dramatic method is a specific form
of teaching based on role-playing, in which all students actively participate, while taking into account
their individual differences. By imitating others or creating new characters, students are introduced to
various problem situations that they solve together, thereby adopting educational and moral messages.
This type of work develops students’ speaking, reading, and creative abilities, and also contributes to
fostering a more positive attitude toward teamwork. The effectiveness of the dramatic method was
verified through an ex-post-facto study with fifth-grade elementary school students. After three months
of applying the experimental-research work, it was confirmed that there are statistically significant
differences in favor of the dramatic method, as students in the experimental groups (E1 and E2) achieved

statistically better results than those in the control groups (K1 and K2).
Keywords: dramatic method; verbal creativity; understanding of moral traits

